
318 sentyabr 2018-ci il, çərşənbə axşamı

Şəhərsalma fəaliyyətinin tənzimlənməsi sahəsində əlavə tədbirlər haqqında
Azərbaycan  Respublikası  Prezidentinin  Fərmanı

Şəhərsalma fəaliyyətinin 
tənzimlənməsinin səmərəliliyini artırmaq 
məqsədi ilə, Azərbaycan Respublikası 
Konstitusiyasının 109-cu maddəsinin 32-ci 
bəndini rəhbər tutaraq qərara alıram:

1. Müəyyən edilsin ki:
1.1. yerli icra hakimiyyəti orqanla-

rı yalnız tikinti layihəsinin şəhərsalma 
sənədlərinə (qüvvədə olan müfəssəl plana, 
belə plan olmadıqda və ya onun müddəti 
bitdikdə, tikintiyə icazə verilməsinin 
mümkünlüyünün Azərbaycan Respublika-
sının Şəhərsalma və Tikinti Məcəlləsinin 
11-ci maddəsinə, o cümlədən ərazilərin 
zonalaşdırılması, tikintinin növü və miqyası 
ilə bağlı müfəssəl qaydalara və yaşayış 
məntəqələrində yanaşı sahələrdə tikinti 
aparılmasının əsas şərtlərinə) uyğunluğu 
barədə Azərbaycan Respublikası Dövlət 
Şəhərsalma və Arxitektura Komitəsinin rəyi 
olduqda tikintiyə icazə verirlər;

1.2. yerli icra hakimiyyəti orqanları və 
bələdiyyələr tikinti məqsədləri üçün torpaq 
sahələri ayırarkən (məlumatlandırma icraatı 
qaydasında yaşayış evlərinin tikintisi üçün 
ayrılan torpaq sahələri istisna olmaqla) 
həmin torpaq sahəsində həyata keçirilməsi 

nəzərdə tutulan tikinti niyyətinin müvafiq 
ərazinin şəhərsalma sənədlərinə (qüvvədə 
olan müfəssəl plana, belə plan olmadıqda 
və ya onun müddəti bitdikdə, tikintiyə icazə 
verilməsinin mümkünlüyünün Azərbaycan 
Respublikasının Şəhərsalma və Tikinti 
Məcəlləsinin 11-ci maddəsinə, o cümlədən 
ərazilərin zonalaşdırılması, tikintinin növü 
və miqyası ilə bağlı müfəssəl qaydalara və 
yaşayış məntəqələrində yanaşı sahələrdə 
tikinti aparılmasının əsas şərtlərinə) uy-
ğunluğu barədə rəyi Azərbaycan Respubli-
kasının Dövlət Şəhərsalma və Arxitektura 
Komitəsi verir.

2. Azərbaycan Respublikasının Nazirlər 
Kabineti:

2.1. qabaqcıl beynəlxalq təcrübə nəzərə 
alınmaqla, tikintisinə icazə tələb olunan 
binaların tikinti layihələrinin memarlıq 
həllərində müvafiq əraziyə uyğun memarlıq 
üslubuna riayət edilməsinin təmin olun-
ması mexanizmi ilə bağlı təkliflərini üç ay 
müddətində hazırlayıb Azərbaycan Respub-
likasının Prezidentinə təqdim etsin;

2.2. Azərbaycan Respublikasının 
Şəhərsalma və Tikinti Məcəlləsinin 75.4-cü 
maddəsi çərçivəsində, “Azərbaycan Respub-

likasının Şəhərsalma və Tikinti Məcəlləsinin 
təsdiq edilməsi, qüvvəyə minməsi və 
bununla bağlı hüquqi tənzimləmə haqqında” 
Azərbaycan Respublikasının 2012-ci il 29 
iyun tarixli 392-IVQ nömrəli Qanununun 
tətbiqi barədə” Azərbaycan Respublikası 
Prezidentinin 2012-ci il 4 sentyabr tarix-
li 695 nömrəli Fərmanında dəyişikliklər 
edilməsi haqqında” Azərbaycan Respubli-
kası Prezidentinin 2015-ci il 18 mart tarixli 
490 nömrəli Fərmanının 2-ci hissəsində 
nəzərdə tutulan tikintiyə icazə ilə fəaliyyət 
sferasına (maraqlarına) toxunulan və tikin-
tinin təyinatına uyğun olaraq rəy bildirməli 
olan aidiyyəti qurumların siyahısında bu 
Fərmanın 1.1-ci bəndində göstərilən rəyin 
nəzərə alınmasını təmin etsin;

2.3. Azərbaycan Respublikası Prezi-
dentinin aktlarının bu Fərmana uyğunlaşdı-
rılmasına dair təkliflərini üç ay müddətində 
hazırlayıb Azərbaycan Respublikasının 
Prezidentinə təqdim etsin;

2.4. Azərbaycan Respublikası Nazirlər 
Kabinetinin normativ hüquqi aktlarının 
bu Fərmana uyğunlaşdırılmasını üç ay 
müddətində təmin edib Azərbaycan Res-
publikasının Prezidentinə məlumat versin;

2.5. mərkəzi icra hakimiyyəti orqanları-
nın normativ hüquqi aktlarının bu Fərmana 
uyğunlaşdırılmasını nəzarətdə saxlasın və 
bunun icrası barədə beş ay müddətində 
Azərbaycan Respublikasının Prezidentinə 
məlumat versin;

2.6. bu Fərmandan irəli gələn digər 
məsələləri həll etsin.

3. Azərbaycan Respublikasının Dövlət 
Şəhərsalma və Arxitektura Komitəsi 
tikintisinə icazə verilən binaların memar-
lıq planlaşdırma bölmələrində müvafiq 
əraziyə uyğun memarlıq üslubuna riayət 
edilməsinin təmin olunması üçün tədbirlər 
görsün.

4. Azərbaycan Respublikasının 
Ədliyyə Nazirliyi mərkəzi icra hakimiyyəti 
orqanlarının normativ hüquqi aktlarının və 
normativ xarakterli aktların bu Fərmana 
uyğunlaşdırılmasını təmin edib Azərbaycan 
Respublikasının Nazirlər Kabinetinə 
məlumat versin.

İlham ƏLIYEV 
Azərbaycan Respublikasının Prezidenti

Bakı şəhəri, 17 sentyabr 2018-ci il

Azərbaycan Respublikasının Ədliyyə Nazirliyi ilə 
Serbiya Respublikasının Ədliyyə Nazirliyi arasında əməkdaşlıq haqqında 

Anlaşma Memorandumunun təsdiq edilməsi barədə
Azərbaycan  Respublikası  Prezidentinin  Fərmanı

Azərbaycan Respublikası Konstitusiyasının 109-cu 
maddəsinin 17-ci bəndini rəhbər tutaraq qərara alıram:

1. Azərbaycan Respublikasının Ədliyyə Nazirliyi 
ilə Serbiya Respublikasının Ədliyyə Nazirliyi arasında 
əməkdaşlıq haqqında 2018-ci il mayın 21-də Bakı şəhərində 
imzalanmış Anlaşma Memorandumu təsdiq edilsin.

2. Bu Fərmanın 1-ci hissəsində göstərilən Anlaşma 
Memorandumu qüvvəyə mindikdən sonra Azərbaycan Res-
publikasının Ədliyyə Nazirliyi onun müddəalarının həyata 
keçirilməsini təmin etsin.

3. Azərbaycan Respublikasının Xarici İşlər Nazirliyi 
Anlaşma Memorandumunun qüvvəyə minməsi üçün zəruri 

olan dövlətdaxili prosedurların yerinə yetirildiyi barədə 
Serbiya Respublikası Hökumətinə bildiriş göndərsin.

İlham ƏLIYEV 
Azərbaycan Respublikasının Prezidenti

Bakı şəhəri, 17 sentyabr 2018-ci il

Azərbaycan Respublikasının Səhiyyə Nazirliyi ilə Serbiya Respublikasının 
Səhiyyə Nazirliyi arasında səhiyyə və tibb elmi sahəsində əməkdaşlıq haqqında 

Anlaşma Memorandumunun təsdiq edilməsi barədə
Azərbaycan  Respublikası  Prezidentinin  Fərmanı

Azərbaycan Respublikası Konstitusiyasının 109-cu 
maddəsinin 17-ci bəndini rəhbər tutaraq qərara alıram:

1. Azərbaycan Respublikasının Səhiyyə Nazirliyi ilə 
Serbiya Respublikasının Səhiyyə Nazirliyi arasında səhiyyə 
və tibb elmi sahəsində əməkdaşlıq haqqında 2018-ci il 
mayın 21-də Bakı şəhərində imzalanmış Anlaşma Memo-
randumu təsdiq edilsin.

2. Bu Fərmanın 1-ci hissəsində göstərilən Anlaşma 
Memorandumu qüvvəyə mindikdən sonra Azərbaycan Res-
publikasının Səhiyyə Nazirliyi onun müddəalarının həyata 
keçirilməsini təmin etsin.

3. Azərbaycan Respublikasının Xarici İşlər Nazirliyi 
Anlaşma Memorandumunun qüvvəyə minməsi üçün zəruri 
olan dövlətdaxili prosedurların yerinə yetirildiyi barədə 

Serbiya Respublikası Hökumətinə bildiriş göndərsin.

İlham ƏLIYEV 
Azərbaycan Respublikasının Prezidenti

Bakı şəhəri, 17 sentyabr 2018-ci il

Azərbaycan Prezidentinin Mətbuat katibi 
Ermənistan baş nazirinin cəfəng bəyanatını şərh edib 

�� Birinci dəfə deyil ki, Ermənistanın baş 
naziri Azərbaycanın daxili məsələləri ilə bağlı 
yersiz və cəfəng açıqlamalar verir.

Bu barədə Trend-ə Azərbaycan Respublikası Preziden-
tinin Mətbuat katibi Azər Qasımov Ermənistanın baş naziri 
Nikol Paşinyanın Azərbaycan Prezidenti İlham Əliyevin 
oğlu Heydər Əliyevin Silahlı Qüvvələrdə xidmət keçməsi 
ilə bağlı cəfəng bəyanatını şərh edərkən deyib.

A.Qasımov qeyd edib: “Birinci dəfə deyil ki, 
Ermənistanın baş naziri Azərbaycanın daxili məsələləri 
ilə bağlı yersiz və cəfəng açıqlamalar verir. Əvvəla, bu 
onu göstərir ki, Paşinyan siyasətdə təsadüfi bir fiqur-
dur, beynəlxalq münasibətlərdən xəbərsizdir. Paşinyan 
Azərbaycanın daxili işlərinə müntəzəm olaraq öz burnunu 
soxur. Bildirmək istəyirik ki, əgər Azərbaycan Ermənistanın 
daxili işlərinə müdaxilə etsə, Paşinyan hakimiyyətinin ömrü 
uzun olmayacaq. Sarkisyan diktatura rejiminin çökməsi 
buna sübutdur. Sadəcə olaraq, indiki şəraitdə Paşinyan 
rejiminin çökməsi Azərbaycana sərf eləmir. Ermənistanda 
Paşinyanın diktaturası nə qədər çox davam edərsə, bir o 
qədər də bu ölkənin problemləri çox olacaq. Paşinyan xarici 
səfərlərində yaltaqlanmaqla, özünü alçaltmaqla, özünü qul 
kimi aparmaqla istədiyinə nail ola bilməz. Paşinyanın yeni 

diktatura rejimi Ermənistanı uçuruma aparır. Məhz buna 
görə də Azərbaycan tərəfi Paşinyan hakimiyyətinin çökməsi 
üçün hələlik hər hansı bir addım atmır.

Paşinyanın növbəti sarsaq açıqlaması Prezident İlham 
Əliyevin oğlu Heydər Əliyevin Silahlı Qüvvələrdə xidməti 
ilə bağlıdır. Bildirmək istəyirik ki, Heydər Əliyev öz 
fiziki keyfiyyətlərinə və hazırlığına görə Azərbaycanın ən 

döyüş qabiliyyətli hərbi hissələrinin birinə hərbi xidmətə 
çağırılıb və sentyabrın 16-da keçirilən andiçmə mərasimi 
bu hərbi hissənin Azərbaycanın Silahlı Qüvvələrinin aparıcı 
hissələrindən biri olduğunu nümayiş etdirdi. Paşinyanın 
oğluna gəldikdə isə, bizdə olan məlumata görə, o, təmas 
xəttindən təxminən 50 km məsafədə Azərbaycanın işğal 
edilmiş Cəbrayıl rayonunda Ermənistanın hərbi hissələrinin 
birinə yazılıb və burada, əsasən, məişət məsələləri ilə 
məşğuldur. Bu hissəyə yazılmasına baxmayaraq, vaxtının 
çoxunu Xankəndidə keçirir. Ümumiyyətlə, Paşinyanın oğ-
lunun hərbi xidməti ilə bağlı aparılan ucuz təbliğat növbəti 
populist və aşağı keyfiyyətli şoudan başqa bir şey deyil.

Paşinyanın necə şoumen olması bizə yaxşı bəllidir. 
Azərbaycan Respublikası Prezidentinin Mətbuat xidmətinin 
əməkdaşları Brüsseldə iyulda keçirilmiş NATO Zirvə 
toplantısının kuluarlarında Paşinyanın cılız və yaltaq 
hərəkətlərini öz gözləri ilə görmüşlər. NATO-ya üzv 
dövlətlərin rəhbərlərinə yaxınlaşıb onlarla şəkil çəkdirməyi 
Paşinyan Ermənistanda bu liderlərlə keçirilmiş görüşlər 
kimi təqdim etmişdir. Belə gülməli hərəkətlər Paşinyanın 
çox pis şoumen olduğunu göstərir.

Sonda bir daha bildirmək istəyirik ki, əgər Paşin-
yan bundan sonra da öz kreslosunda oturmaq istəyirsə, 
ona Azərbaycanın daxili işlərinə burnunu soxmamasını 
məsləhət görürük”.

Hi Pinq: AZƏRTAC ilə əməkdaşlığımız xalqlarımızın 
daha da yaxınlaşmasına xidmət edir

�� Sinxua informasiya agentliyi Azərbaycanla bağlı 
məlumatları ölkənin əsas xəbər mənbəyi olan AZƏRTAC-dan 
alır. İki agentlik arasındakı əməkdaşlıq müqaviləsi informasiya 
mübadiləsini daha da genişləndirmək və birgə layihələr həyata 
keçirmək üçün geniş imkanlar açır. 

Bu fikirlər Çinin Sinxua 
agentliyinin nazir statusunda baş 
redaktoru Hi Pinqin rəhbərliyi ilə 
Bakıda səfərdə olan nümayəndə 
heyətinin AZƏRTAC-ın İdarə 
Heyətinin sədri Aslan Aslanov ilə 
görüşündə səslənib. 

Azərbaycanın və Çinin qədim 
tarixi əlaqələrə malik olduğunu 
deyən İdarə Heyətinin sədri Aslan 
Aslanov xalqlarımız arasında 
əlaqələrin dərinləşməsində hər 
iki ölkənin milli informasiya 
agentliklərinin böyük rolu oldu-
ğunu vurğulayıb. Qeyd olunub ki, 
AZƏRTAC ilə Sinxuanın 2003-cü 
ildən başlayan əməkdaşlığı 
dövründə birgə fotosərgilər, 
təqdimatlar, informasiya və təcrübə 
mübadiləsi həyata keçirilib. Eyni 
zamanda, hər iki agentlik hazırda 

AZƏRTAC-ın sədri olduğu iki 
beynəlxalq təşkilatda - Dünya 
Xəbər Agentlikləri Konqresində və 
Asiya və Sakit Okean Ölkələri İn-
formasiya Agentlikləri Təşkilatında 
(OANA) sıx əməkdaşlıq edir. “Bu 
ilin iyununda Pekində Sinxuanın 
prezidenti Çay Mincao ilə görüşdə 
bir sıra əməkdaşlıq məsələlərini 
geniş müzakirə etdik. Bundan 
əlavə, orada Şanxay Əməkdaşlıq 
Təşkilatının birinci media sam-
miti çərçivəsində Sinxua ilə yeni 
əməkdaşlıq sazişi imzaladıq. 
Əminəm ki, bu, əlaqələrimizin in-
kişafı üçün yeni imkanlar açacaq”, 
– deyə Aslan Aslanov bildirib. 

Diqqətə çatdırılıb ki, 
Çinin “Bir kəmər – bir yol” 
təşəbbüsünün, həmçinin 
Azərbaycanın müəllifi olduğu 

Bakı-Tbilisi-Qars, Şimal-Cənub, 
Şərq-Qərb nəqliyyat marşrutla-
rının həyata keçirilməsi infor-
masiya sahəsində də əlaqələrin 
intensivləşməsini şərtləndirir. 
Bununla əlaqədar Sinxuanın 
təsis etdiyi “Bir kəmər – bir yol 
İqtisadi İnformasiya Tərəfdaşlığı” 
alyansına AZƏRTAC-ın da qoşu-
lacağı və dünyanın hər yerindən 
xəbər təchizatçıları ilə informa-
siya mübadiləsi aparacağı qeyd 
olunub. 

AZƏRTAC ilə əməkdaşlığa 
böyük önəm verdiklərini 
deyən Sinxua agentliyinin baş 
redaktoru Hi Pinq ikitərəfli 
münasibətlərdəki dinamikliyi 
yüksək qiymətləndirdiklərini 
vurğulayıb. O, AZƏRTAC-ın infor-
masiya təchizatçısı kimi inkişafının 
göz qabağında olduğunu söyləyib. 
“Sizinlə mənim Pekində imza-
ladığımız müqavilə informasiya 
mübadiləsini artırmağa yönəlib ki, 
bu da xalqlarımızın bir-birini daha 
yaxından tanımasına, ölkələrimizin 

iqtisadi və mədəni həyatındakı 
hadisələrin qarşılıqlı işıqlandırıl-
masına böyük töhfə olacaq”, – 
deyə Hi Pinq qeyd edib. 

Baş redaktor AZƏRTAC-ın 
OANA-nın fəaliyyətinin 
təkmilləşdirilməsi üçün irəli 
sürdüyü təklifləri Sinxuanın 
dəstəklədiyini bildirib. AZƏRTAC-
ın Çin dilində informasiya yayımı-
nın onlar üçün önəmli olduğunu 

deyən Hi Pinq bu istiqamətdə də 
lazımi dəstək göstərməyə hazır 
olduqlarını söyləyib. 

Görüşdə birgə layihələrin 
reallaşdırılması, Dünya Xəbər 
Agentlikləri Konqresinin və 
OANA-nın fəaliyyətinin artırıl-
ması, müasir medianın inkişaf 
meyilləri barədə fikir mübadiləsi 
aparılıb, əməkdaşlığın daha da 
dərinləşdirilməsi üçün səylərin 
gücləndirilməsinin vacibliyi qeyd 
olunub.

Azərbaycan Respublikası Nazirlər Kabinetinin qərarı

Azərbaycan Respublikası Nazirlər Kabinetinin 
1993-cü il 1 iyul tarixli 343 nömrəli qərarı ilə təsdiq 
edilmiş “Мilli sertifikatlaşdırma sistemi haqqında 
Əsasnamə”də dəyişiklik edilməsi haqqında

“Lisenziyalar və icazələr” portalı haqqında 
Əsasnamə”nin təsdiq edilməsi barədə” Azərbaycan 
Respublikası Prezidentinin 2017-ci il 21 yanvar 
tarixli 1205 nömrəli Fərmanına əsasən Azərbaycan 
Respublikasının Nazirlər Kabineti QƏRARA 
ALIR:

Azərbaycan Respublikası Nazirlər Kabinetinin 

1993-cü il 1 iyul tarixli 343 nömrəli qərarı ilə təsdiq 
edilmiş “Milli sertifikatlaşdırma sistemi haqqında 
Əsasnamə”nin 2.4.2-ci yarımbəndinə aşağıdakı 
məzmunda ikinci cümlə əlavə edilsin:

“Milli akkreditasiya qurumu qeydiyyata alınmış 
uyğunluq sertifikatları ilə bağlı informasiya ehtiyatı-
nın “Lisenziyalar və icazələr” portalına inteqrasiya-
sını təmin edir.”.

Novruz MƏMMƏDOV 
Azərbaycan Respublikasının Baş naziri 

Azərbaycan Respublikası Nazirlər Kabinetinin qərarı

Azərbaycan Respublikası Nazirlər Kabinetinin 
2001-ci il 25 oktyabr tarixli 167 nömrəli qərarı 
ilə təsdiq edilmiş “Təhlükə potensiallı obyektlərin 
dövlət reyestrində qeydiyyatdan keçirilməsi 
Qaydası”nda dəyişikliklər edilməsi haqqında

“Lisenziyalar və icazələr” portalı haqqında 
Əsasnamə”nin təsdiq edilməsi barədə” Azərbaycan 
Respublikası Prezidentinin 2017-ci il 21 yanvar 
tarixli 1205 nömrəli Fərmanına əsasən Azərbaycan 
Respublikasının Nazirlər Kabineti QƏRARA ALIR:

Azərbaycan Respublikası Nazirlər Kabine-
tinin 2001-ci il 25 oktyabr tarixli 167 nömrəli 
qərarı (Azərbaycan Respublikasının Qanunveri-
cilik Toplusu, 2001, № 10, maddə 662; 2002, № 
11, maddə 675; 2006, № 9, maddə 822) ilə təsdiq 
edilmiş “Təhlükə potensiallı obyektlərin dövlət 

reyestrində qeydiyyatdan keçirilməsi Qaydası”nın 
11-ci hissəsinin ç) yarımbəndinin sonunda nöqtə 
işarəsi nöqtəli vergül işarəsi ilə əvəz edilsin və 
həmin hissəyə aşağıdakı məzmunda d) yarımbəndi 
əlavə edilsin:

“d) lisenziyanın və icazənin, onun dublikatının 
və əlavəsinin verilməsinin, lisenziyanın və icazənin 
yenidən rəsmiləşdirilməsinin, dayandırılmasının, 
bərpasının və ya ləğvinin “Lisenziyalar və icazələr” 
portalı vasitəsilə həyata keçirilməsini təmin etmək 
üçün dövlət reyestrində qeydiyyatdan keçirilmiş 
obyektlər haqqında məlumatların həmin portala 
ötürülməsi.”.

Abşeron rayonunun 
Bakı–Quba–Rusiya Federasiyası ilə dövlət sərhədi 

(16 km)–Masazır–Novxanı avtomobil yolunun 
tikintisi ilə bağlı tədbirlər haqqında

Azərbaycan Respublikası Prezidentinin Sərəncamı
Azərbaycan Respublikası Konstitusiyasının 

109-cu maddəsinin 32-ci bəndini rəhbər tutaraq 
qərara alıram:

1. Yetmiş beş min nəfər əhalinin yaşadığı 
2 yaşayış məntəqəsini birləşdirən Bakı–Quba–
Rusiya Federasiyası ilə dövlət sərhədi (16 
km) – Masazır–Novxanı avtomobil yolunun 
tikintisi məqsədi ilə Azərbaycan Respublikası-
nın 2018-ci il dövlət büdcəsinin dövlət əsaslı 
vəsait qoyuluşu xərclərinin bölgüsündə avto-
mobil yollarının tikintisi və yenidən qurulması 
üçün nəzərdə tutulmuş vəsaitin 1,8 milyon (bir 
milyon səkkiz yüz min) manatı Azərbaycan 

Avtomobil Yolları Dövlət Agentliyinə ayrılsın.
2. Azərbaycan Respublikasının Maliyyə 

Nazirliyi bu sərəncamın 1-ci hissəsində 
göstərilən məbləğdə maliyyələşməni təmin 
etsin.

3. Azərbaycan Respublikasının Nazirlər 
Kabineti bu sərəncamdan irəli gələn məsələləri 
həll etsin.

İlham ƏLIYEV 
Azərbaycan Respublikasının Prezidenti

Bakı şəhəri, 17 sentyabr 2018-ci il

Azərbaycan Respublikası Nazirlər Kabinetinin qərarı

Azərbaycan Respublikası Nazirlər Kabinetinin 
2002-ci il 8 iyul tarixli 102 nömrəli qərarı ilə təsdiq 
edilmiş “Təhlükə potensiallı obyektlərdə istehsal 
və istifadə olunan texniki qurğulara və avadanlıq-
lara sertifikatın verilmə Qaydaları”nda dəyişiklik 
edilməsi haqqında

“Lisenziyalar və icazələr” portalı haqqında 
Əsasnamə”nin təsdiq edilməsi barədə” Azərbaycan 
Respublikası Prezidentinin 2017-ci il 21 yanvar 
tarixli 1205 nömrəli Fərmanına əsasən Azərbaycan 
Respublikasının Nazirlər Kabineti QƏRARA ALIR:

Azərbaycan Respublikası Nazirlər Kabine-
tinin 2002-ci il 8 iyul tarixli 102 nömrəli qərarı 
(Azərbaycan Respublikasının Qanunvericilik Toplu-
su, 2002, № 7, maddə 442; 2006, № 9, maddə 822; 
2008, № 5, maddə 430; 2009, № 1, maddə 32; 2014, 
№ 7, maddə 927, № 12, maddə 1677) ilə təsdiq 

edilmiş “Təhlükə potensiallı obyektlərdə istehsal 
və istifadə olunan texniki qurğulara və avadanlıq-
lara sertifikatın verilmə Qaydaları”na aşağıdakı 
məzmunda 2.6-1-ci bənd əlavə edilsin:

“2.6-1. Lisenziyanın və icazənin, onun dubli-
katının və əlavəsinin verilməsinin, lisenziyanın və 
icazənin yenidən rəsmiləşdiril- məsinin, dayandırıl-
masının, bərpasının və ya ləğvinin “Lisenziyalar və 
icazələr” portalı vasitəsilə həyata keçirilməsini təmin 
etmək üçün Fövqəladə Hallar Nazirliyi təhlükə 
potensiallı obyektlərdə istifadə olunan texniki qur-
ğulara və avadanlıqlara verilən texniki təhlükəsizlik 
sertifikatları haqqında məlumatların həmin portala 
ötürülməsini təmin edir.”.

Azərbaycan Respublikası Nazirlər Kabinetinin qərarı

Azərbaycan Respublikası Nazirlər Kabinetinin 
2006-cı il 12 iyun tarixli 143 nömrəli qərarı ilə 
təsdiq edilmiş “Elektron sağlamlıq kartı” siste-
minin tətbiqi Qaydaları”nda dəyişiklik edilməsi 
haqqında

“Lisenziyalar və icazələr” portalı haqqında 
Əsasnamə”nin təsdiq edilməsi barədə” Azərbaycan 
Respublikası Prezidentinin 2017-ci il 21 yanvar 
tarixli 1205 nömrəli Fərmanına əsasən Azərbaycan 
Respublikasının Nazirlər Kabineti QƏRARA ALIR:

Azərbaycan Respublikası Nazirlər Kabineti-
nin 2006-cı il 12 iyun tarixli 143 nömrəli qərarı 
(Azərbaycan Respublikasının Qanunvericilik 
Toplusu, 2006, № 6, maddə 571; 2008, № 7, maddə 
672; 2016, № 2 (II kitab), maddə 390) ilə təsdiq 

edilmiş “Elektron sağlamlıq kartı” sisteminin tətbiqi 
Qaydaları”na aşağıdakı məzmunda 5.1-3-cü bənd 
əlavə edilsin:

“5.1-3. Lisenziyanın və icazənin, onun dubli-
katının və əlavəsinin verilməsinin, lisenziyanın və 
icazənin yenidən rəsmiləşdirilməsinin, dayandırıl-
masının, bərpasının və ya ləğvinin “Lisenziyalar 
və icazələr” portalı vasitəsilə həyata keçirilməsini 
təmin etmək üçün avtomobil sürücüsünün sonun-
cu tibbi müayinədən keçməsi tarixi və sağlamlıq 
vəziyyəti barədə məlumatlar “Elektron hökumət” 
portalı vasitəsilə “Lisenziyalar və icazələr” portalına 
ötürülür.”.

Azərbaycan Respublikası Nazirlər Kabinetinin qərarı

Azərbaycan Respublikası Nazirlər Kabineti-
nin 2015-ci il 2 iyul tarixli 252 nömrəli qərarı ilə 
təsdiq edilmiş “Akkreditasiya edilmiş uyğunluğu 
qiymətləndirən qurumların reyestrinin aparılması 
Qaydası”nda dəyişiklik edilməsi haqqında

“Lisenziyalar və icazələr” portalı haqqında 
Əsasnamə”nin təsdiq edilməsi barədə” Azərbaycan 
Respublikası Prezidentinin 2017-ci il 21 yanvar 
tarixli 1205 nömrəli Fərmanına əsasən Azərbaycan 
Respublikasının Nazirlər Kabineti QƏRARA ALIR:

Azərbaycan Respublikası Nazirlər Kabine-
tinin 2015-ci il 2 iyul tarixli 252 nömrəli qərarı 
(Azərbaycan Respublikasının Qanunvericilik 

Toplusu, 2015, № 7, maddə 884; 2017, № 12 (II 
kitab), maddə 2529; 2018, № 6, maddə 1363) ilə 
təsdiq edilmiş 3 nömrəli əlavə – “Akkreditasiya edil-
miş uyğunluğu qiymətləndirən qurumların reyest-
rinin aparılması Qaydası”na aşağıdakı məzmunda 
3.2-1-ci bənd əlavə edilsin:

“3.2-1. Akkreditasiya orqanı akkreditasiya 
olunmuş uyğunluğu qiymətləndirən orqanlar üzrə 
informasiya ehtiyatının “Lisenziyalar və icazələr” 
portalına inteqrasiyasını təmin edir.”.

